
Arcelor-Mittalen esku dagoen ACB-
ko beharginak Sestaoko plantan 
itxialdi mugagabea hasi dute, zu-
zenean 335 lanpostu eta zeharka 
beste 1.000 mantentzen dituen ins-
talazioak irekita segi dezan. Eusko 
Jaurlaritza euskal altzairugileekin 
bildu da lehia desleiala aztertzeko. 
Bere aldetik, altzairuaren lobbyak 
–tartean Arcelor Mittal dela– mani-
festazioa egin du Bruselan, Europa-
ko erakundeei kalean presionatze-
ko, dumping txinatarraren aurrean 
neurriak har ditzan. Mugimendu 
guztion atzean dagoen arrazoia da 
Txinaren ustezko lehia desleiala, 
Europan siderurgia produktuak 
oso merke eta produkzio kostuen 
azpitik sartu nahi omen dituelako. 
Enpresek, Eusko Jaurlaritzak eta 
beste gobernuek, herrialde asiarra 
salatu dute sorturiko egoera larria 
dela-eta.

Txina al da erantzule bakarra, 
Arcelor-Mittalek bertan siderurgia 
plantak dituenean? Ez al da izango 
multinazional kapitalistak sekto-
rean langile murrizketa handi bat 
egiteko giroa sortu duela? Sestao-
ko ACB eta bertako beste enpresa 
batzuk itxi edo deslokalizatu nahi 
dituela kostu gutxiagoko tokietara 
eramateko? Eta, Eusko Jaurlaritzak, 
BBK-k eta antzeko erakundeek ez 
dute inolako erantzukizunik horre-
tan? Urte gutxi dira ACBren akzioen 
%20 saldu zituztela, multinaziona-
lari aldebakarreko erabakiak har-
tzea erraztuz. 

Euskal altzairugintzaren defentsa 
ez da hitzekin edo bilera hutsale-
kin egingo. Multinazionalek eta in-
dustri talde handiek ez dute inolako 
konpromisorik herri honekiko, eu-
ren akzionistentzako etekinak bai-
no ez dituzte nahi. ACBren euskal 
partaidetza saltzea, haren bidera-
garritasuna arrisku larrian jartzea 
izan zen.

EAEko ikastetxe publikoetan jana ba-
natzen duten zortzi catering enpresari 
guztira 18,4 milioiko isuna jarri diete, 
Lehiaren Euskal Agintaritzak frogatu-
tzat jo baitu merkatua banatu zutela eta 
hamar ikasturtetan (2003-2011 eta 
2013-2015 bitartean) jokabide irregu-
larra izan zutela. Honako enpresei ja-
rri diete isuna: Eurest (6.640.713 eu-
roko isuna), Auzo Lagun Kooperatiba 
(6.108.446 euro), Gastronómica Cantá-
brica (1.626.662), Baska (1.546.226), 
Tamar Las Arenas (1.108.347), Magui 
(775.827), Goñi (522.879) eta Eurest 
Euskadi (135.497).

Eider Olazar kazetariak Lurdes Imaz 
Euskal Herriko Gurasoen Elkarteko bo-
zeramailea (EHIGE) elkarrizketatu du 
Info7 irrati-katean, eta “oso gai larria” 
dela azpimarratu du Imazek: “Honek era-
kusten du azken hamar urteotan familiok 
zegokiguna baino gehiago ordaintzen 
aritu garela; gurasoek ordaindu beha-
rreko kuota igotzen joan dira eta kuota 
horretatik aberasten aritu dira. Berrikusi 
egin beharko da hori guztia”. Halaber, isu-
neko dirua eskola publikoko jantokietan 
inbertitzea espero du EHIGEk.

Bat kenduta, jantokietako janariaren 
ardura enpresa berdinen esku jarraitzen 
duelako kezkatuta ere agertu da bozera-
mailea, “isuna jaso duten enpresak direla-
ko gure seme-alaben jantokiak kudeatzen 
ari direnak”. Eta afera honetan guztian 
Eusko Jaurlaritzaren erantzukizuna han-
dia dela nabarmendu du, hark eskaintzen 
duelako zerbitzua, erabakitzen duelako 
zeini esleitu, eta azken buruan hari dago-
kiolako jarduna modu egokian egiten dela 
bermatzea, “diru publikoaren kontrola 
eramanez, xahutu beharrean”.

Bestelako kudeaketaren alde
EHIGEren aspaldiko eskaera da, Jaurlari-
tzak araudia alda dezala, jantokietan bes-
telako kudeaketa ahalbidetzeko. Imazen 
esanetan, ikastetxeek edota guraso elkar-
teek hala nahi dutenean, jantokia eurek 
kudeatzeko aukera eman beharko lieke 
Jaurlaritzak, gainerako ikastetxeek dituz-
ten baldintza eta babes berarekin –cate-
ring enpresekin ari ez diren ikastetxeek 
ez baitute diru-laguntzarik jasotzen, prak-ez baitute diru-laguntzarik jasotzen, prak-ez baitute diru-laguntzarik jasotzen, prak
tikan eskola publikoak catering sistema-
ra kasik derrigortuz–. Egungo kudeaketa 
mota oso zurruna dela kritikatu du, hala 
nola ez duelako aukerarik ematen berta-
ko produktu eta ekoizleekin jokatzeko eta 
ondorioz, bertako ekonomia bultzatzeko.

Lurdes Imaz: “Catering 
enpresak gurasoen kuotatik 
aberasten aritu dira”

Bi dira EAEko ikastetxe publikoen artean bertako sukaldeari eusten dioten 
bakarrak: Larrabetzukoa eta Erandioko Altzaga ikastetxea (irudian).


